Созишномаи грантї (Лоиҳаи Барқарорсозии системаи обёрӣ ва бењтаркунии идоракунии он дар њавзаи дарёи Зарафшон) байни Љумҳурии Тоҷикистон ва Бонки Байналмилалии Таљдид ва Рушд ва Ассотсиатсияи Байналмилалии Рушд 
Бо Ќарори Маљлиси намояндагони Маљлиси Олии Љумњурии Тољикистон аз 19 апрели  соли 2018, № 1050 (Ахбори Маљлиси Олии Љумњурии Тољикистон, с. 2018, №4, мод. 207) тасдиќ гардидааст.

СОЗИШНОМА байни ҶУМҲУРИИ ТОҶИКИСТОН («Грантгиранда») БОНКИ БАЙНАЛМИЛАЛИИ ТАЉДИД ВА РУШД ВА АССОТСИАТСИЯИ БАЙНАЛМИЛАЛИИ РУШД («Бонки Ҷаҳонӣ»), ки ба ҳайси мудири Фонди Боварии Барқарорсозии системаи обёрӣ ва идоракунии ҳавзаи дарёи Зарафшон амал менамояд  санаи 16 январи соли 2018 ба имзо расид.

Грантгиранда ва Бонки Ҷаҳонӣ оид ба нуқтаҳои зерин ба мувофиқа расиданд:

Моддаи I. Шартҳои маъмулӣ. Таснифот
1.01. «Шартҳои маъмулӣ барои грантҳое, ки Бонки Ҷаҳонӣ аз фондҳои гуногун ҷудо менамояд» аз 15 феврали соли 2012 (минбаъд «Шартҳои маъмулӣ») қисми ҷудонашавандаи Созишномаи мазкурро ташкил медиҳанд.  

1.02. Агар мазмуни матн дигар шартро талаб накунад, шартҳои бо ҳарфҳои калон навишта шуда, ки дар Созишномаи мазкур истифода шудаанд, ҳамон мазмунеро доранд, ки дар Шартҳои маъмулӣ ё дар замима ба Созишномаи мазкур оварда шудаанд. 

Моддаи II. Лоиҳа
2.01. Грантгиранда садоқатмандии худро нисбат ба ҳадафҳои Лоиҳа изҳор менамояд, ки дар Замимаи 1 ба ин Созишнома (минбаъд «Лоиҳа») шарҳ дода шудаанд.  Дар алоқамандӣ ба ин, Грантгиранда уҳдадор мешавад, ки амалӣ гаштани лоиҳаро тариқи Агентии беҳдошти замин ва обёрӣ мувофиқи муқаррароти моддаи II Шартҳои стандартӣ таъмин намояд. 

2.02. Бе маҳдудият нисбат ба муқаррароти банди 2.01. Созишномаи мазкур ва агар Грантгиранда ва Бонки Ҷаҳонӣ оид ба мувофиқи дигар нарасида бошанд, Грантгиранда уҳдадор мешавад, ки лоиҳаро мувофиқи муқаррароти Замимаи 2 ба Созишномаи мазкур амалӣ созад.

Моддаи III. Грант

3.01. Бонки Ҷаҳонӣ розӣ аст, ки ба Грантгиранда мувофиқи муҳлат ва шартҳое, ки дар Созишномаи мазкур зикр ёфтаанд ё дар назар дошта шудаанд, ба маблағи на зиёда аз  сенздаҳ миллиону нуҳсаду шасту ду ҳазор евро (13 962 000 евро) грант пешниҳод намояд. 

3.02. Грантгиранда мутобиқи банди IV Замимаи 2 ба Созишномаи мазкур барои гирифтани маблағҳои Грантӣ ҳуқуқ дорад.

3.03. Гранти мазкур аз ҳисоби фонди боварии дар боло зикршуда маблағгузорӣ карда мешавад, ки барои он Бонки Ҷаҳонӣ аз донорони Фонди боварӣ пардохтҳои даврӣ мегирад. 
Мутобиқи банди 3.02 Шартҳои стандартӣ, уҳдадориҳои пардохтии Бонки Ҷаҳонӣ вобаста ба Созишномаи мазкур ба маблағҳое, ки аз ҷониби донорҳо дар назди Фонди боварии зикргардида дода шудаанд, маҳдуд карда шудааст ва ҳуқуқи Грантгиранда барои гирифтани маблағ аз Грант бо мавҷудияти ин маблағҳо муайян карда мешавад.

Моддаи IV. Эътибор пайдо намудан, ќатъи амал 
4.01. Созишномаи мазкур замоне эътибор пайдо менамояд, ки ба Бонки Ҷаҳонӣ тасдиқи иҷрои шартҳои зерин ва Бонки Ҷаҳониро қонеъкунанда пешниҳод карда шаванд:

(a) хулосаи Созишномаи мазкур аз номи Грантгиранда аз ҷониби Ҳукумат бо таври дахлдор ќабул ё тасдиқ карда шудааст;

(b) Грантгиранда Дастурамали амалиётии лоиҳаро қабул намудааст, ки Бонки Ҷаҳониро қаноатманд менамояд.

4.02.  Чун қисми тасдиқот, ки бояд мутобиқи банди 4.01 (а) пешниҳод карда шавад, ба Бонки Ҷаҳонӣ хулоса ё хулосаҳои барои Бонки Ҷаҳонӣ қаноатбахш/қаноатмандкунандаи мушовири ҳуқуқии барои Бонки Ҷаҳонӣ мақбул, ё агар он аз ҷониби Бонки ҷаҳонӣ дархост карда шавад, шаҳодати шахси мансабдору салоҳиятноки Грантгиранда, ки барои Бонки Ҷаҳонӣ мақбул аст ва аз ҷумла, тасдиқ менамояд, ки аз номи Грантгиранда Созишномаи мазкур аз ҷониби Грантгиранда ба таври дахлдор ќабул шудааст ё тасдиқ карда шудааст, аз номи ӯ баста шудааст ва барои ӯ аз ҷиҳати қонунӣ ва мувофиқи шартҳои дар он овардашуда ҳатмӣ мебошад.

4.03. Агар Грантгиранда ва Бонки Ҷаҳонӣ ба мувофиқаи дигаре нарасида бошанд, Созишномаи мазкур замоне эътибор пайдо менамояд, ки Бонки Ҷаҳонӣ ба Грантгиранда огоҳиро оиди аз ҷониби ӯ қабул намудани ҳуҷҷатҳои тасдиқкунанда, ки мувофиқи банди 4.01 заруранд («Санаи эътибор пайдо кардан»), пешниҳод менамояд. Агар пеш аз санаи эътибор пайдо намудан ягон ҳодиса рух диҳад, ки ба Бонки Ҷаҳонӣ ҳуқуқ медиҳад ҳуқуқи Грантгирандаро барои гирифтани маблағ аз ҳисоби грант боздорад, замоне, ки Созишномаи мазкур эътибор пайдо намудааст, Бонки Ҷаҳонӣ ҳуқуқ дорад пешниҳоди огоҳиеро, ки дар ин банд ёдовар шуда буд, то замони хотима ёфтани он воқеа (ё воқеаҳо) ба таъхир андозад.

4.04. Қатъи амал бо сабаби эътибор пайдо накардан. Созишномаи мазкур ва ҳамаи уҳдадориҳои тарафҳо дар асоси он қатъ мегарданд, агар он то санаи пас аз  90 рӯз баъд аз санаи дар Созишномаи мазкур овардашуда эътибор пайдо накунад. Аммо агар Бонки Ҷаҳонӣ сабабҳои ба таъхир афтоданро омӯзад ва муҳлати дертареро барои мақсадҳои фасли мазкур муқаррар намояд, дар ин ҳолат Бонки Ҷаҳонӣ уҳдадор мешавад, ки фавран Грантгирандаро оид ба ин санаи баъдтар огоҳ созад.
Моддаи V. Намояндаи Грантгиранда, суроғаҳо
5.01. Намояндаи Грантгиранда, ки дар банди 7.02-и Шартҳои стандартӣ аз он ёдоварӣ мешавад, вазири молия мебошад.

5.02. Суроғаи Грантгиранда, ки дар банди 7.01. Шартҳои стандартӣ аз он ёдоварӣ мешавад, чунин аст:

Вазорати молия 

Хиёбони Академикњо Раҷабовҳо 3

ш.Душанбе, 734025

Ҷумҳурии Тоҷикистон
Факс: 
(992-372) 213329

5.03. Суроғаи Бонки Ҷаҳонӣ, ки дар банди 7.01 Шартҳои стандартӣ аз он ёдоварӣ мешавад, чунин аст:
Бонки Байналмилалии Таљдид ва Рушд

ва Ассотсиатсияи Байналмилалии Рушд

Иёлоти Муттаҳидаи Амрико
ш.Вашингтон, В.К. 20433

кӯчаи 1818 H, N.W.

Телекс:


Факс:

248423 (MCI) ё

1-202-477-6391

64145 (MCI)

Ҷонибҳо дар шањри Душанбе, Ҷумҳурии Тоҷикистон, дар рўз ва соли дар боло овардашуда         БА МУВОФИҚА РАСИДАНД.
аз ҷониби 

ҶУМҲУРИИ ТОҶИКИСТОН







______________________

                                 






             (намояндаи ваколатдор)

Ному насаб: ______________________

Вазифа: ______________________

аз ҷониби 

БОНКИ БАЙНАЛМИЛАЛИИ 

ТАЉДИД ВА РУШД ВА 

АССОТСИАТСИЯИ БАЙНАЛМИЛАЛИИ РУШД 

(ба ҳайси мудири Фонди Боварии Барқарорсозии системаи обёрӣ ва идоракунии ҳавзаи дарёи Зарафшон)


______________________
                                 






             (намояндаи ваколатдор)

Ному насаб: ______________________

Вазифа: ______________________

ЗАМИМАИ 1

Тавсифи Лоиҳа
Ҳадафҳои Лоиҳа чунинанд: (i) мустаҳкам намудани асоси институтсионалӣ барои банақшагирӣ ва идоракунии обёрӣ дар ҳавзаи дарёи Зарафшон ва (ii) такмил додани шароит ва идоракунии иншооти обёрӣ дар ҳавзаи дарёи Зарафшон ва ноҳияҳои назди ҳавзаи Сирдарё.

Лоиҳа аз қисматҳои зерин иборат мебошад:

Қисми 1: Барқарорсозии иншооти обёрӣ 

(а) Барномаи барқарорсозии каналҳои хурди обӣ бо роҳи ташкили шуғли кӯтоҳмуддат барои одамони камдаромад аз хонаводаҳои камбизоати аз лиҳози озуқаворӣ таъмин набуда, барои тозакунии дастӣ ва барқарорсозии каналҳои обёрии заминҳои кишоварзӣ, ки қисмҳои муҳими онҳо дар натиҷаи обхезӣ ва таъсири обхезӣ қарор гирифта, вайрон гаштаанд.

(b) Барқарорсозии системаҳои бузурги ирригатсионӣ тавассути: (i) коркарди механикӣ барои тоза ва барқарор кардани каналҳои калонтарини ирригатсионӣ; (ii) таъмир ва барқарор намудани каналҳои обёрӣ ва сохторҳои танзимотӣ, қубурҳои обёрӣ ва пойгоҳҳои обкашии инфиродӣ; (iii) таъмин намудан ва насби обтақсимкунаҳо мувофиқи меъёри системаи обёрӣ, арматура ва асбобҳои меъёрии таҳким ва таҷҳизоти барқию механикӣ барои барқарор намудани истгоҳҳои обкашӣ; (iv) Барқарорсозии таљрибавии қубурҳои чоҳҳои алоҳидаи обёрӣ, аз ҷумла санҷиш, тозакунӣ ва озмоиши чоҳҳои амудии мавҷуда ва таъмир, интиқол ва насби таҷҳизоти барқию механикии дахлдор; (v) таъмин ва насби дастгоҳҳои ченкунии об дар нуқтаҳои асосии системаи ирригатсионӣ, ки сарфи об ва назорати он анҷом дода мешавад; (vi) омӯзиши техникӣ ва таҳияи системаҳои беҳтар кардани обёрии об ва системаҳои гузариш ба системаҳои обёрии обхезӣ ба системаҳои гармидиҳӣ; (vii) тағйирёбии системаҳои обёрии инфиродии обкашӣ ба қаърӣ ва / ё таҳрикдиҳӣ (агар лозим бошад); ва (viii) агар лозим бошад, банақшагирии техникӣ, тарҳрезӣ ва хизматрасонии назоратӣ барои намудњои фаъолиятҳои дар боло зикргардида.

(в)  Корҳои таъҷилӣ чун вокуниш ба обхезӣ ва хариди таҷҳизот, аз ҷумла (i) таъмири таъҷилӣ дар натиҷаи зарар дидани системаи инфрасохтори обёрӣ аз обхезӣ, ки метавонанд ҳангоми татбиқи лоиҳа рух диҳанд; (ii) корҳои интихобӣ барои  соҳилмустаҳкамкунӣ; (iii) таъмини таҷҳизоти мувофиқ ҳам барои таъмири таъҷилӣ ва нигоҳдории системаҳои ҷорӣ ва инфраструктураи марбут ба обхезиҳо; ва (iv) агар зарур бошад, банақшагирии муҳандисӣ, тарҳрезӣ ва назоратии намудњои  аз болои фаъолиятҳои дар боло зикргардида.

Қисми 2: Рушд ва мустаҳкам намудани муассисаҳо оид ба идоракунии обёрӣ ва захираҳои об 

(а) Идоракунии системаи асосии обёрӣ ва ҳавзаи дарё: Дастгирӣ ба АБЗО ва ВЭЗО тавассути барқарорсозӣ ва таҳким бахшидани иқтидори АБЗО ба ҳайси таъминкунандаи хизматрасонии обёрӣ ва дренаж, аз он ҷумла, (i) таҷдиди сохтори АБЗО барои фаъолият намудан қад-қади сарҳади гидротехникӣ; (ii) татбиқи таҷрибаҳои хос бо истифода аз технологияи рақамии амалӣётӣ, маъмурӣ ва молиявӣ; (iii) таъмини АБЗО бо технологияи такмилёфтаи алоқа; (iv) татбиқи идоракунии ба ҳаҷм асосёфтаи ҷоришавии системаҳои асосии каналҳо ва таъминоти об барои АИО; (v) бунёди зарфияти кормандони АБЗО барои идоракунии системаҳои асосӣ ва босамар кор бурдан бо АИО; (vi) мусоидат намудан ба АБЗО дар амалӣ намудани инвентаризатсияи ба СИҶ-асосёфтаи инфрасохтори гидротехникӣ дар ноҳияҳои интихобшуда ва таҳия намудани пойгоҳи захираҳои обёрӣ барои ҳавзаи дарёи Зарафшон; ва (vii) мусоидат намудан ба ВЭЗО дар таъсис додани коргоҳҳои он дар ҳавзаи дарёи Зарафшон.  

(b) Идоракунии системаи обёрӣ дар сатҳи маҳал: Дастгирии ассотсиатсияњои  истифодабарандагони об тариқи таҳким бахшидани зарфияти АИО, минҷумла: (i) тақсим намудани АИО ба маҳаллаҳои муайян барои боварӣ ҳосил намудан, ки аъзоёни ҳайати онҳо тамоми деҳқонони минтақаи худро медонанд ва дар вохӯриҳои ҳайат намояндагӣ менамоянд; (ii) омӯзонидани аъзои ҳайати АИО оиди роҳбарӣ ва омода намудани буҷет; (iii) омӯзондани кормандони коргоҳи АИО оид ба муҳосибот, идоракунии молиявӣ, нигоҳдории сабтҳо ва омода намудани ҳисоботҳо; (iv) таъмин намудани кумаки техникӣ ва омӯзиш барои такмил додани таҷрибаҳои амалиётӣ, аз ҷумла, тартиб додани ҷадвали дохилии обёрӣ; (v) кор кардан бо кормандони АИО барои муносибгардонии ҷадвали таъмини обёрӣ; (vi) таъсиси системаҳои обченкунӣ, минҷумла, ченкунии муштараки таъмини ҳаҷми зиёди об бо кормандони АБЗО ва (vii) омӯзиши кормандони амалиётии АИО оид ба истифодаи идоракунии инвентаризатсия ва нигоҳдории инфраструктураи обёрӣ.

(с)  Навсозӣ ва таҷҳизонидани сохтмонҳои ёрирасон тавассути сохтмон ва барқарорсозии биноҳои интихобшуда ва таъмини таҷҳизот, аз ҷумла: (i) сохтмони коргоҳи нави ҳавзаи дарёи Зарафшон дар Айнӣ; (ii) таҷдид ва таҷҳизонидани қисме аз бинои мавҷудаи АБЗО дар шањри Панҷакент; (iii) сохтмони устохонаи нави АБЗО барои таъмири насос ва муҳаррик; (iv) такмилдиҳӣ ва аз нав таҷҳизонидани коргоҳҳои хурди АБЗО барои таъмири насос ва муҳаррик дар ҳавза бо мақсади баланд бардоштани иқтидори онҳо дар таъмири хурди насосҳо, муҳаррикҳо, қубурҳо ва мошинҳо; ва (v) ҳангоми зарурат сохтмон ё барқарорсозии коргоҳҳои АИО. 

Қисми 3:  Идоракунии Лоиҳа
Мустаҳкам намудани идоракунии Лоиҳа, ҳамоҳангсозӣ, назорат, алоқа ва зарфияти амалисозии МИЛ.

ЗАМИМАИ 2
Иҷрои лоиҳа
Банди I. 
Механизмҳои институтсионалӣ ва механизмњои дигар
А. Механизмҳои институтсионалӣ
1. Бе маҳдудияти шартҳои банди 3.01. Созишномаи мазкур, Грантгиранда уҳдадор мешавад, ки иҷрои Лоиҳаи АБЗО-ро тариқи МИЛ мувофиқи талабот, меъёрҳо, механизмҳои ташкилӣ ва тартиботи амалӣ, ки дар Созишномаи мазкур ва ДАЛ тавзеҳ дода шудааст, амалӣ менамояд ва ягон муқаррароти ДАЛ-ро бе иҷозати хаттиву пешакии Бонки Ҷаҳонӣ тағйир намедиҳад, бознамедорад, бекор намесозад ё аз он даст намекашад. Дар ҳолати рух додани ягон тафовутҳо дар байни муқаррароти ДАЛ ва муқаррароти Созишномаи мазкур, муқаррароти Созишномаи мазкур афзалият доранд.

2. Дар давоми амалишавии лоиҳа, Грантгиранда боварӣ ҳосил менамояд, ки ДАЛ дар давоми муҳлати амалишавии Лоиҳа бо таркиб, кормандон, захираҳо ва шарту шароитҳое роҳбарӣ ва нигоҳдорӣ карда мешавад, ки барои Бонки Ҷаҳонӣ мақбул ҳастанд.

3. Грантгиранда уњдадор мегардад, ки МИЛ мутахассиси идоракунии молиявӣ ва муҳосибро, ки тахассусашон ва доираи вазифаву уҳдадориашон барои Бонки Ҷаҳонӣ мақбул ҳастанд дар давоми сӣ (30) рӯз пас аз эътибор пайдо намудани Лоиҳа ва минбаъд барои коргоҳи шањри Панҷакент дар давоми амалишавии лоиҳа ба кор қабул менамояд.

4. Барои мақсадҳои амалӣ намудани лоиҳа, Грантгиранда бояд мутмаин гардад, ки маблағҳои грант ба АБЗО бо тартиб ва мувофиқи шарту шароитҳое пешниҳод карда мешаванд, ки барои Бонки Ҷаҳонӣ қобили қабул мебошанд ва ончуноне ҳастанд, ки дар ДАЛ муқаррар карда шудаанд.

В.  Пешгирии фасод

Грантгиранда уњдадор мегардад, ки лоиҳа мувофиқи муқаррароти «Принсипҳои роҳбарикунанда оид ба пешгирӣ ва мубориза алайҳи қаллобӣ ва фасод дар лоиҳаҳое, ки тариқи қарзҳои БББР ва қарзҳову кредитҳои ОБР» аз 15 октябри соли 2016 ва нусхаи таҷдидшудаи он аз моҳи январи соли 2011 ва 1 июли соли 2016 («Принсипҳои роҳбарикунанда оид ба пешгирии фасод») амалӣ карда мешавад.

С.  Чораҳои амниятӣ
1. Грантгиранда уњдадор мегардад, ки лоиҳа мувофиқи НУҲМЗ амалӣ карда мешавад ва бо ин мақсад, агар ягон фаъолият дар доираи Лоиҳа қабул намудани НИМЗ-и ба маҳал хосро талаб намояд, Грантгиранда уњдадор шавад, ки:
(а) (i) чунин НИМЗ-ро мувофиқи НУҲМЗ омода кардааст; (ii) чунин НИМЗ-ро барои баррасӣ ва љонибдорї ба Бонки Ҷаҳонӣ пешниҳод намудааст; ва (iii) минбаъд чунин НИМЗ-ро пеш аз иҷро намудани фаъолият қабул намояд; ва
(b) минбаъд чунин чораҳоро андешад, ки барои боварӣ ҳосил намудан ба мувофиқат бо талаботи НИМЗ зарур мебошанд.

2. Бе маҳдуд намудани муқаррароти банди 1 боло пеш аз бастани шартномаи корҳо барои макони лоиҳавии пешбинишуда, Грантгиранда бояд амр дињад, ки МИЛ: (а) ба Бонки Ҷаҳонӣ барои гирифтани иҷозати пешакии он ҳуҷҷатҳои зеринро пешниҳод намудааст: (i) тарҳ ва макони барои корҳои номбаршуда пешбинишуда ва дар ҳолати талабот аз ҷониби НИМЗ-и дахлдор ё қонунгузории маҳаллӣ, ба таври зарурӣ, ягон шаҳодатнома ва иҷозатномаҳои дахлдор аз мақомоти муҳити зист; ва (ii) шартномаи эҳтимолӣ барои корҳои номбаршуда љињати боварӣ ҳосил намудан, ки муқаррароти НИМЗ-и дахлдор ба таври зарурӣ дар шартномаи зикршуда илова карда шудааст; ва (b) боварӣ ҳосил намояд, ки чунин корҳо мувофиқи НИМЗ-и дахлдор иҷро карда мешаванд.    
3. Грантгиранда НУҲМЗ ё ягон муқаррароти онро бе розигии пешакии хаттии  Бонки Ҷаҳонӣ тағйир намедиҳад, боздошт намекунад ё аз ӯ даст намекашад, ё барои тағйир додани он, боздошт ва ё рад намудани он иҷозат намедиҳад. 

4. Дар ҳолати ба миён омадани мухолифат дар байни муқаррароти ягон НУҲМЗ ва муқаррароти Созишномаи мазкур, муқаррароти Созишномаи мазкур афзалият доранд. 

5. Бе маҳдуд намудани дигар уҳдадориҳои ҳисоботии Созишномаи мазкур ва дар доираи банди 2.06 Шартҳои стандартӣ, Грантгиранда тавассути МИЛ ба ҳисоботи лоиҳавӣ, ки дар Банди 2.А ин Ҷадвал маълумоти комилан мувофиқро оиди амалишавии НУҲМЗ ва НИМЗ-ҳои ба маҳал хос ворид менамояд, ки батафсили зерин омадааст:

(а) чораҳои пешбинишуда барои мусоидат намудан барои амалишавии НУҲМЗ ва НИМЗ-ҳои ба маҳал хос;

(b) шартҳое, (агар мавҷуд бошанд), ки барои татбиқи муассири НУҲМЗ ва НИМЗ-ҳои ба маҳал хосро халалдор менамоянд ва ё хатари халалдор кардан доранд; 

(c) чораҳои ислоҳии пешгирифта ва ё барои пешгирӣ намудани чунин шароитҳо зарур ва боварӣ ҳосил намудан барои амалишавии давомнок ва босамари НУҲМЗ ва НИМЗ-ҳои ба маҳал хос.    

6. Грантгиранда бояд боварӣ ҳосил намояд, ки ягон фаъолияти Лоиҳа кӯчонидани аҳолиро дар назар надорад.

7. Грантгиранда бояд боварӣ ҳосил намояд, ки доираи вазифаву уҳдадориҳо барои дилхоҳ хизматрасонии машваратии вобаста ба кумаки техникӣ, ки дар доираи Лоиҳа пешниҳод карда шудаанд барои Бонки Ҷаҳонӣ қобили қабул аст ва бо ин мақсад машварате, ки аз чунин доираи вазифаву уҳдадориҳо бармеоянд, бояд ба талаботи Бонки Ҷаҳонӣ оид ба ҳифзи сиёсат ва тартибот мувофиқат кунанд. 

Д. Айён будани фаъолияти донор ва ташрифи ӯ ба макони амалишавии лоиҳа
1. Грантгиранда тамоми чораҳоро пешбинӣ менамояд ва бояд пешбинӣ намояд, ки Бонки Ҷаҳонӣ метавонад бо сабабҳои асоснок барои муайян намудани таблиғоти дастгирии донор барои Лоиҳа талаб намояд.

2. Барои ҳадафҳои банди 2.09 Шартҳои стандартӣ Грантгиранда бояд бо дархости Бонки Ҷаҳонӣ ба намояндагони донор шароит муҳайё созад то ин, ки онҳо ба дилхоҳ қисми минтақаи ба Грантгиранда тааллуқдошта бо мақсадҳои ба Лоиҳа алоқаманд ташриф оранд.  

Банди 2.  Мониторинги Лоиҳа, ҳисоботдиҳӣ ва арзёбӣ
А.  Ҳуҷҷатҳо ва сабтҳо
Иловатан ва бе маҳдудият ба уҳдадориҳои дар банди 2.05 Шартҳои стандартӣ муқарраршуда Грантгиранда, ки:

(а) тамоми сабтҳое, ки шаҳодати хароҷот дар доираи Лоиҳа мебошанд, ба муддати ҳафт солу шаш моҳ пас аз санаи хотимаёбӣ нигоҳ дошта мешаванд ва чунин сабтҳо иборатанд аз: (i) Созишномаи мазкур ва тамоми замимаҳои он; (ii) ҳисоботи молиявӣ ва ҳисобот оид ба рафти Лоиҳа, ки аз ҷониби Грантгиранда ба Бонки Ҷаҳонӣ пешниҳод карда шудаанд; (iii) маълумоти молиявии Грантгиранда вобаста ба грант, аз ҷумла, ҳисоботи аудиторї, ҳисобнома-фактура ва сабтҳои изҳороти пардохти музди меҳнат (ведомостҳо); (iv) ҳуҷҷатҳои иҷрои лоињаи Грантгиранда (аз ҷумла, Созишномаҳои  фаръї, ҳуҷҷатҳои харид, шартномаҳо, фармоишҳо барои харид); ва (v) шаҳодати дахлдор мувофиқи банди 3.04 Шартҳои стандартӣ; 

(b) намояндагони Бонки Ҷаҳонӣ: (i) қодир ҳастанд, ки тамоми сабтҳои дар банди (а) дар боло номбаршударо тафтиш намоянд; (ii) ба онҳо тамоми ин маълумотҳо вобаста ба чунин сабтҳо пешниҳод карда шуда буданд, азбаски онҳо баъзан бо сабабҳои асоснок метавонанд талаб намоянд; ва (iii) метавонанд чунин сабтҳо ва маълумотро ба донор ошкор намоянд.  

В. Ҳисоботи лоиҳавӣ, њисобот оид ба хотима ёфтани  Лоиҳа
1. Грантгиранда бояд рафти Лоиҳаро назорат ва арзёбӣ намояд ва боварӣ ҳосил намояд, ки ҳисоботи лоиҳавӣ мувофиқи муқаррароти банди 2.06 Шартҳои стандартӣ ва дар асоси нишондиҳандаҳое, ки барои Бонки Ҷаҳонӣ қобили қабул ҳастанд, омода карда шудаанд. Ҳар як ҳисоботи лоиҳавӣ бояд як давраи семестри тақвимиро дар бар гирад ва ба Бонки Ҷаҳонӣ на дертар аз чилу панҷ (45) рӯз пас аз поёни давраи бо чунин ҳисобот фарогир пешниҳод карда шавад. 

2. Грантгиранда бояд ҳисоботро оид ба хотима ёфтани лоиҳа мувофиқи муқаррароти банди 2.06 Шартҳои стандартӣ омода намояд. Ҳисобот оид ба хотима ёфтани Лоиҳа ба Бонки Ҷаҳонӣ на дертар аз шаш (6) моҳ пас аз санаи хотимаёбии охирин пешниҳод карда шавад.

С. Идоракунии молиявӣ, њисоботи молиявӣ ва аудитҳо
1. Грантгиранда бояд боварӣ ҳосил намояд, ки системаи идоракунии молиявӣ мувофиқи муқаррароти банди 2.07 Шартҳои стандартӣ бурда мешавад.

2. Грантгиранда бояд боварӣ ҳосил намояд, ки ҳисоботи молиявии даврии аз ҷониби аудит тафтиш нашуда барои Лоиҳа омода карда шудаанд ва ба Бонки Ҷаҳонӣ на дертар аз чилу панҷ (45) рӯз пас аз поёни ҳар як семоҳаи тақвимӣ пешниҳод гаштаанд, ки дар навбати худ тамоми семоҳаро дар шаклу мундариҷае, ки барои Бонки Ҷаҳонӣ қобили қабул аст фаро гирифтаанд.  

3. Грантгиранда барои Лоиҳа ҳисоботи молиявии худро дорад, ки мувофиқи муқаррароти банди 2.07 (b)-и Шартҳои стандартӣ аз тафтиши аудит гузаштаанд. Ҳар яке аз ин тафтишҳои аудитӣ давраи як соли молиявии Грантгирандаро дар бар мегирад. Ҳисоботҳои молиявии аз тафтиши аудит гузашта барои ҳар як чунин давра ба Бонки Ҷаҳонӣ на дертар аз шаш (6) моҳ пас аз хотимаи чунин давра пешниҳод карда мешавад.     

Банди 3.  Харидкунӣ
Тамоми мол, кор, хизматрасонии ғайримашваратӣ ва хизматрасонии машваратӣ, ки барои Лоиҳа зарур мебошанд ва бояд аз маблағҳои грантӣ сармоягузорӣ карда шаванд, мувофиқи талаботе, ки дар «Қоидаҳои хариди Бонки Ҷаҳонӣ барои қарзгирандагон дар доираи маблағгузории Лоиҳаи сармоягузорӣ» аз 1 июли соли 2016 омадаанд ё ишора карда мешаванд («Қоидаҳои харид») ва муқаррароти Нақшаи хариди Грантгиранда барои Лоиҳа («Нақшаи харид») аз 1 декабри соли 2017 таҳти Банди IV-и муқаррарот барои харид, чун он низ дар мувофиқа бо Бонки Ҷаҳонӣ баъд аз чанд муддат таѓйир дода  мешавад, харидорӣ карда шаванд.  

Банд 4.  Гирифтани маблағҳои грант
А. Муќаррароти умумӣ
Грантгиранда метавонад маблағҳои грантро мувофиқи муқарраротҳои зерин ба даст орад: (а) Моддаи III-и Шартҳои стандартӣ; (b) ҳамин фасл; ва (c) дастурамалҳои иловагие, ки Бонки  Ҷаҳонӣ муқаррар менамояд ва тариқи огоҳнома ба Грантгиранда пешниҳод менамояд (аз ҷумла «Дастурамали Бонки Ҷаҳонӣ оид ба пардохтҳо барои маблағгузории лоиҳаҳои сармоягузорӣ» аз моҳи феврали соли 2017, ки баъд аз чанд муддат аз љониби Бонки Ҷаҳонӣ аз нав баррасӣ карда мешавад ва мувофиқи он дастурот нисбат ба Созишномаи мазкур татбиқ карда мешавад), барои 100% пардохт намудани хароҷоти қобили қабул ба мисли мол, кор, хизматрасонии ғайримашваратӣ, хизматрасонии машваратӣ, омӯзиш ва хароҷоти иловагии амалиётӣ бе назардошти ААИ ва андозҳои гумрукӣ, минҷумла, боҷҳо, андозҳо, аксиз ва боҷҳои гуногун, ки дар санаи бастани Созишномаи мазкур амал мекунанд ё пас аз санаи эътибори он амал хоҳанд кард.

В. Шартҳои гирифтани маблағ ва мӯҳлати гирифтани он 

1. Сарфи назар аз муқаррароти Банди А ҳамин банд ба гирифтани ягон маблағ барои пардохте, ки то санаи Созишномаи мазкур амалӣ шудааст, иҷозат дода намешавад.

2. Санаи хотимаёбӣ, ки дар банди 3.06 (с) Шартҳои стандартӣ омадааст, 31 декабри  соли 2020 мебошад.

__________________________
